
Mahkamah Tinggi menolak bantahan awal Datuk Seri Abdul Hadi Awang untuk 

membatalkan saman bagi menghentikannya daripada membentangkan rang 
undang-undang persendirian mengenai hudud. 
 

Peguam Datuk Takiyuddin Hassan yang mewakili Hadi berkata, hakim Datuk Asmabi 
Mohamad tidak mempunyai bahan mencukupi untuk membenarkan permohonan itu. 

 

"Mahkamah kini mahu mendengar permohonan kami untuk membatalkan saman itu 
dan permohonan injunksi plaintif sebelum beliau membuat keputusan," katanya 

kepada pemberita berkenaan keputusan yang dibuat di dalam kamar. 
  

Hadi menimbulkan bantahan awal memandangkan plaintif menggunakan mod yang 
salah untuk memulakan tindakan.  
  

Plaintif memfailkan saman pemula tetapi peguam Hadi sepatutnya 
mengemukakannya melalui semakan kehakiman. 

 
Asmabi akan mendengar kedua-dua permohonan pada 13 Oktober. – 5 Oktober, 
2015. 

